
Sanmartinak • Bergara 

Merkatua izango da gaur, Bergaran, aurreko urteetan egin ohi den gisakoa. 

Baserritik plazara 
Iritsi dira San Martin jaiak herritar askorentzat jai nagusia baino ederragoak diren festak 

Monika Belastegi I BERGARA 

Heldu dira San Martinak Berga
rara; herritar askorentzat jai na
gusiak baino ederragoak diren 
festak. Beharbada, udako azken 
parranda delako, edo besterik 
gabe, San Martinetan giroa 
aparta delako. 

Atzo iluntzean hasi eta igan
dea arte kontzertuak, bertako 
produktuen azoka, danborra
dak, odoloste dastaketa, etxa
fuegoak. .. era guztietako ekital
diak izango dira aukeran, goiz, 
arratsalde eta gauez. 

Lore eta barazki usainez hasi
ko dute gaur eguna. Goizeko 
10:00etatik aurrera, San Martin 
plazan nekazaritza produktuen 
azoka eta lehiaketa egongo bai
tira. Badira hogeita lau urte San 
Martinetan aipatutako azoka 
eta lehiaketa egiten dutela. Ne
kazaritza produktuak promo
zionatu eta baserritarrei bultza
datxoa ematea izan zen lehia
keta hori antolatzeko arrazoia. 
Gaur egun ere, helburu bera du. 
Gazta, fruta , barazki, etxeko 
lore eta lore moztuen lehiake
tak izango dira; azoka zale iza
nez gero, aukera polita, beraz, 
gaur Bergarako San Martinetan 
eskaintzen dutena. 

Esan bezala 10:00etan hasiko 
da azoka, eta eguerdia arte lu
zatuko da. Barazki lehiaketan 
hamar lagunek hartuko dute 
parte. Fruta atalean, berriz, bos
tek. Gaztari dagokionez, parte-

hartzaile gehien izango da, ho
geita hamahiru, hain zuzen ere. 
Eta etxeko lore eta lore moz
tuen ataletan, hiru. 

Okela gisatua eta odolosteak 
Nekazal produktuez gain, okela 
gisatu lehiaketa eta odoloste 

~ 

dastaketa izango dira San Mar
tin plazan. Goizeko 10:00etan 
hasi eta 13:00ak bitartean, II. 
Okela Gisatu lehiaketa izango 
da plazako arkupeetan. Herriko 
sei harakinek antolatu dute. Iaz 
ekin zioten haragiari bultzada
txoa eman nahian; behi eroena 

bezalako gaitzek sortu duten 
ika-mikagatik kezkatuta daude
lako , batez ere. Okela gisatu 
lehiaketak berritasun bat ere 
badu gaurkoan: iaz Bergarako 
partehartzaileak bakarrik egon 
baziren, aurten Debagoien oso
ra ireki dute deialdia. Gainera, 

GAUR 
10:00: Barazki, fruta, gazta, etxeko lore eta 
lore moztuen lehiaketa San Martin plazan. 
10:00: Okela gisatu lehiaketa San Martin 
plazan. 
10:00: Bergarako Hiria Xake Torneo Irekia, 
autonomien arteko eskolako eta jubenil 
mailakoa.lpintza Il.a institutuan (Agorrosingo 
kirolgunean). 
11 :00: XI. San Martin plater tiraketa 
antzinako abankargazko armekin, Ugarixako 
merenderoan. 
12:30: Bergarako odolosteen dastaketa, San 
Martin plazan. Goizean zehar: Xafre eta 
Zaharra trikitilariak arituko dira. 
16:00: Panta Rhei taldearen Saraba kale 
ikuskizuna Fraiskozuri plazan. 
17:30: Bonba japoniarrak, San Martin 
plazan. 
Ondoren, Bergarako konpartsako erraldoi, 
kiliki eta buruhandien kalejira, Udal T xistulari 
Bandak eta Kobak dultzaineroek lagunduta. 
19:00: XII. San Martin herri krosa, herriko 
kaleetan zehar, San Martin plazan hasita. 
19:30: Lehen mailako afizionatuen pilota 
partiduak Udal pilotalekuan. 
22:30: Nagusien danborrada. 

Gipuzkoako Harakinen Fede
razioak, Gipuzkoa osoko okela 
gisatu lehiaketa antolatzen 
dihardu. Antza, bailara bakoi
tzeko lehiaketan irabazle izan
dakoek hartuko dute parte. Ho
ri horrela, gaur, Bergarako saria 
eskuratzen duenak Gipuzkoa
ko lehiaketan parte hartzeko 
aukera izango du. 

Okela gisatuaz gain, odol os
teak ere izango dira San Martin 
plazan. Eguerdiko 12:30etik 
aurrera, herriko odolosteak 
dastatzeko aukera izango da 
plazan jarri duten txosnan. 

